
	ՀՀ արտաքին գործերի նախարարություն 15.10.2018
թիվ 1111/2494-18
	«Հայաստանի Հանրապետության և Դանիայի Թագավորության միջև՝ եկամուտների և գույքի կրկնակի հարկումը բացառելու և հարկումից խուսափելը կանխելու մասին» Կոնվենցիայի վավերացումը Հայաստանի Հանրապետության վարած արտաքին քաղաքականության առումով նպատակահարմար է։
	Ընդունվել է ի գիտություն:
	

	ՀՀ տնտեսական զարգացման և ներդրումների նախարարության պետական գույքի կառավարման կոմիտե
02.05.2019 
թիվ 01/721-19
	«Հայաստանի Հանրապետության և Դանիայի Թագավորության միջև՝ եկամուտների և գույքի կրկնակի հարկումը բացառելու և հարկումից խուսափելը կանխելու մասին» կոնվենցիայում «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:
	

	ՀՀ արդարադատության նախարարություն
01.02.2019
թիվ 01/14/1952-19


	Կոնվենցիայի 6-րդ հոդվածի 2-րդ կետի այն դրույթը, որի համաձայն «Անշարժ գույք» տերմինի բացատրության ներքո ընդգրկված է նաև գյուղատնտեսությունում և անտառային տնտեսությունում օգտագործվող անասունների գլխաքանակը, մեր կարծիքով, հակասում է ՀՀ քաղաքացիական օրենսգրքի 134-րդ հոդվածի դրույթներին, համաձայն որոնց անշարժ գույք են համարվում հողամասերը, ընդերքի մասերը, մեկուսի ջրային օբյեկտները, անտառները, բազմամյա տնկիները, ստորգետնյա և վերգետնյա շենքերը, շինությունները և հողին ամրակցված այլ գույքը, այսինքն՝ այն օբյեկտները, որոնք անհնար է հողից անջատել՝ առանց այդ գույքին կամ հողամասին վնաս պատճառելու կամ դրանց նշանակության փոփոխման, դադարման կամ նպատակային նշանակությամբ հետագա օգտագործման անհնարինության, այլ ոչ թե անասունները:
	Ընդունվել է ի գիտություն:
	Կոնվենցիայի 6-րդ հոդվածի 2-րդ կետի առաջին նախադասության համաձայն՝ «Անշարժ գույք» եզրույթն ունի այն նշանակությունը, որը նրան տրված է այն Պայմանավորվող պետության օրենսդրությամբ, որտեղ գտնվում է դիտարկվող գույքը:
Խնդրո առարկա հարցի դեպքում, խոսքը գնում է անշարժ գույքից եկամտի հաշվառմանը, որը Կոնվենցիայի 6-րդ հոդվածի 2-րդ կետի 2-րդ նախադասության համաձայն ներառում է նաև անշարժ գույքին օժանդակ գույքից:

	
	Կոնվենցիայի 7-րդ հոդվածի 1-ին կետի, ինչպես նաև 8-րդ հոդվածի 1-ին և 4-րդ կետերի այն դրույթները, որոնց համաձայն Պայմանավորվող պետության ձեռնարկության շահույթը և ձեռնարկության կողմից միջազգային փոխադրումներում նավերի, օդանավերի կամ օդանավերի շահագործումից ստացված շահույթը ենթակա են հարկման միայն այդ պետությունում և այն Պայմանավորվող պետությունում, որտեղ գտնվում է ձեռնարկության փաստացի կառավարման վայրը, մեր կարծիքով, հակասում են «Շահութահարկի մասին» ՀՀ օրենքի 5-րդ հոդվածի դրույթներին, համաձայն որոնց ռեզիդենտների համար հարկվող օբյեկտ է համարվում Հայաստանի Հանրապետության տարածքում և նրա սահմաններից դուրս ստացվող հարկվող շահույթը, իսկ ոչ ռեզիդենտների համար հարկվող օբյեկտ է համարվում հայաստանյան աղբյուրներից ստացվող հարկվող շահույթը:
	Ընդունվել է ի գիտություն:
	Նախ անհրաժեշտ է նշել, որ «Շահութահարկի մասին» ՀՀ օրենքը ուժը կորցրած է ճանաչվել 2018 թվականի հունվարի 1-ից:
Մյուս կողմից, հակասությունները կարող են լինել ՀՀ հարկային օրենսգրքի 104-րդ հոդվածի մասով, սակայն անհրաժեշտ է նշել, որ եկամուտների և գույքի կրկնակի հարկումը բացառելու և հարկումից խուսափելը կանխելու մասին կոնվենցիաները հանդիսանում են միջազգային պայմանագրեր և մշակվում է մոդելային հարկային կոնվենցիայի հիման վրա, իսկ ՀՀ Սահմանադրության 5-րդ հոդվածի համաձայն՝ ՀՀ վավերացրած միջազգային պայմանագրերի և օրենքների նորմերի միջև հակասության դեպքում կիրառվում են միջազգային պայմանագրերի նորմերը:    

	
	[bookmark: _GoBack]Կոնվենցիայի 10-րդ հոդվածի 2-րդ կետի ա) և դ) ենթակետերի այն դրույթները, ըստ որոնց գանձված հարկը չպետք է գերազանցի շահաբաժինների համախառն գումարի 0 և 15 տոկոսը, մեր կարծիքով, հակասում են «Շահութահարկի մասին» ՀՀ օրենքի 57-րդ հոդվածի դրույթներին, որոնց համաձայն հարկային գործակալի կողմից շահաբաժինների հարկման 5, 10 և 20 տոկոս է նախատեսված:
	Ընդունվել է ի գիտություն:
	Սահմանադրության 5-րդ հոդվածի համաձայն՝ ՀՀ վավերացրած միջազգային պայմանագրերի և օրենքների նորմերի միջև հակասության դեպքում կիրառվում են միջազգային պայմանագրերի նորմերը:

	
	Տեքստի 13-րդ հոդվածի 3-րդ և 6-րդ կետերի այն դրույթները, համաձայն որոնց շարժական և անշարժ գույքից, հիմնական կապիտալի բաժնետոմսերի օտարումից առաջացած գույքի արժեքի հավելաճը, 14-րդ հոդվածի 1-ին կետի այն դրույթը, որի համաձայն Պայմանավորվող պետության ռեզիդենտի ստացած աշխատավարձը, ռոճիկը և համանման այլ վարձատրությունները, 16-րդ հոդվածի 3-րդ կետի դրույթը, ըստ որի Պայմանավորվող պետության ռեզիդենտի կողմից որպես արվեստի գործիչ կամ մարզիկ իրականացրած անձնական գործունեությունից ստացված եկամուտը, 18-րդ հոդվածի կենսաթոշակների հարկման վերաբերյալ դրույթը, ըստ որոնց ենթակա են հարկման միայն այդ պետությունում հակասում են՝
«Եկամտային հարկի մասին» ՀՀ օրենքի՝
ա) 3-րդ հոդվածի առաջին մասի դրույթներին, համաձայն որոնց Հայաստանի Հանրապետությունում եկամտային հարկ վճարողներ են համարվում Հայաստանի Հանրապետության ռեզիդենտ և Հայաստանի Հանրապետության ոչ ռեզիդենտ ֆիզիկական անձինք,
բ) 4-րդ հոդվածի այն դրույթին, որի համաձայն ռեզիդենտի համար հարկվող օբյեկտ է համարվում Հայաստանի Հանրապետության տարածքում և նրա սահմաններից դուրս ստացման ենթակա` հաշվեգրված հարկվող եկամուտը:
Ոչ ռեզիդենտի համար հարկվող օբյեկտ է համարվում հայաստանյան աղբյուրներից ստացման ենթակա` հաշվեգրված հարկվող եկամուտը:
	
	«Եկամտային հարկի մասին» ՀՀ օրենքը նույնպես ուժը կորցրած է ճանաչվել 2018 թվականի հունվարի մեկից:
Ինչ վերաբերում է հակասություններին, ապա Սահմանադրության 5-րդ հոդվածի համաձայն՝ ՀՀ վավերացրած միջազգային պայմանագրերի և օրենքների նորմերի միջև հակասության դեպքում կիրառվում են միջազգային պայմանագրերի նորմերը:

	
	Հայտնում ենք, որ Կոնվենցիան թեև պարունակում է օրենքին հակասող դրույթներ, սակայն չի պարունակում օրենքի փոփոխություն կամ նոր օրենքի ընդունում նախատեսող նորմեր: Միաժամանակ գտնում ենք, որ Կոնվենցիան ենթակա է վավերացման ՀՀ Ազգային ժողովի կողմից՝ համաձայն ՀՀ Սահմանադրության 116-րդ հոդվածի 1-ին մասի 5-րդ կետի  և «Միջազգային պայմանագրերի մասին» ՀՀ օրենքի 10-րդ հոդվածի 2-րդ մասի 5-րդ կետի դրույթների հիմքով:
	Ընդունվել է ի գիտություն:
	




